
Yr hawl i ddewis 
 
Mae UCM yn cefnogi'r hawl i ddewis. Mae'r 
hawl hon yn cael ei gwrthod ar hyn o bryd 
i bobl feichiog yng Ngogledd Iwerddon a 
Gweriniaeth Iwerddon, sy'n teithio yn eu 
miloedd i gael erthyliad yn y DU bob 
blwyddyn. Mae mwy o fyfyrwyr Gwyddelig 
yn symud i'r DU ar gyfer addysg 
drydyddol nag i unrhyw wladwriaeth arall 
y tu allan i Weriniaeth Iwerddon. 
 
 
Beth yw'r broblem? 
 
Ar hyn o bryd mae erthyliad yn drosedd ac yn 
hynod o anodd cael mynediad iddo yng 
Ngweriniaeth Iwerddon a Gogledd Iwerddon. 
Fodd bynnag, mae'r broses sy'n ymwneud â 
newid y gyfraith yn wahanol yn y naill 
wladwriaeth a'r llall. 
 
Gall y gyfraith sy'n gwneud trosedd o erthyliad 
yng Ngogledd Iwerddon - Deddf Troseddau yn 
erbyn y Person 1861 - gael ei diwygio drwy'r 
broses ddeddfwriaethol gyffredin yng 
Nghynulliad Gogledd Iwerddon, neu gan 
Senedd y DU dan reolaeth uniongyrchol. Nid 
oes angen refferendwm. Mae polau ac arolygon 
yn dangos yn gyson bod mwyafrif y bobl yng 

Ngogledd Iwerddon, waeth beth yw eu 
hymlyniad â phleidiau gwleidyddol, yn cefnogi 
camau i ddiwygio'r gyfraith ar erthyliad. 
 
Yng Ngweriniaeth Iwerddon, mae'r broses yn 
wahanol. Mae'r Wythfed Gwelliant i 
gyfansoddiad Iwerddon yn gwahardd erthyliad, 
ac oherwydd bod rhaid i unrhyw newid i 
gyfansoddiad Iwerddon gael ei gymeradwyo 
gan refferendwm, rhaid i lywodraeth Iwerddon 
gynnal refferendwm i benderfynu a gaiff y 
gwelliant ei ddiddymu. 
 
Mae UCM-UMI wedi ymgyrchu ers blynyddoedd 
lawer dros ddiwygio'r gyfraith ar erthyliad yng 
Ngogledd Iwerddon, ac mae hefyd wedi 
ymrwymo i weithio ochr yn ochr ag Undeb y 

 
Briffio ar gyfer yr Ymgyrch 
 

#HomeToV8te 
Ar 25 Mai 2018, bydd pobl Gweriniaeth Iwerddon yn cael 
cyfle hanesyddol i newid cyfreithiau llym Iwerddon ar 
erthyliad, sydd ar hyn o bryd yn cael eu cynnal gan yr 
Wythfed Gwelliant i Gyfansoddiad yr Iwerddon. Mae'r 
canllawiau hyn wedi'u cynllunio i helpu undebau myfyrwyr 
ledled y DU i roi cymorth i fyfyrwyr Gwyddelig i deithio 
adref i bleidleisio yn y refferendwm a #RepealThe8th. 
 



 

Myfyrwyr yn Iwerddon i ymgyrchu dros 
ddiddymu'r Wythfed Gwelliant. 
 
#HomeToV8te 
 
Nod ymgyrch #HomeToV8te yw cael myfyrwyr 
o Iwerddon sy'n astudio mewn sefydliadau yn y 
DU a Gogledd Iwerddon i deithio adref i'r 
Weriniaeth i bleidleisio yn y refferendwm ar yr 
Wythfed Gwelliant ar ddydd Gwener 25 Mai. 
Mae mwy o wybodaeth i'w gweld yn 
www.HomeToVote.com 
 
 
Beth yw'r Wythfed Gwelliant? 
 
Cyfansoddiad Iwerddon yw prif ffynhonnell y 
gyfraith yn Iwerddon a dim ond drwy bleidlais 
gyhoeddus mewn refferendwm y gellir ei newid. 
O ganlyniad i refferendwm yn 1983, cafodd 
Erthygl 40.3.3, a elwir yn Wythfed Gwelliant, ei 
chynnwys yng nghyfansoddiad Iwerddon: 
 
'Mae'r Wladwriaeth yn cydnabod yr hawl i 
fywyd y sawl sydd heb ei eni ac, o ystyried hawl 
gyfartal i fywyd y fam, mae'n gwarantu yn ei 
chyfreithiau i barchu, a, chyn belled ag y bo 
hynny'n ymarferol, drwy ei chyfreithiau i 
amddiffyn ac atgyfnerthu'r hawl honno. ' 
 
Yn 1992 ychwanegodd refferendwm arall 
destun at Erthygl 40.3.3 (Gwelliannau 13 a 14). 
Deilliodd hyn o'r hyn a elwir yn achos 'x' a oedd 
yn ymwneud â merch 14 oed oedd yn feichiog o 
ganlyniad i gael ei threisio, a gwrthodwyd yr 
hawl iddi deithio dramor am erthyliad. 
 
Diben Gwelliannau 13 a 14 yw caniatáu 
mynediad at wybodaeth am erthyliad a'r hawl i 
deithio, fel y gall menywod o Iwerddon adael y 
wlad i gael gofal erthyliad dramor. Gwrthodwyd 
gwelliant ychwanegol, oedd yn cynnig atal 
hunanladdiad fel rheswm dros gael erthyliad, 
gan etholwyr Iwerddon yn 2002. 
 
 
Yr hyn mae Erthygl 40.3.3 yn ei 
olygu i bobl feichiog yn 
Iwerddon 

 
Yn ôl y gyfraith, mae person beichiog a'u 
beichiogrwydd yn cael eu trin fel dau fywyd ar 
wahân, ac mae iddynt yr un lefel o 
bwysigrwydd, â hawliau ar wahân. Felly mae'r 
opsiynau sydd ar gael i berson beichiog yn 
Iwerddon yn gyfyngedig. 
 
Nid yw'r gwelliant yn caniatáu i feichiogrwydd 
sy'n deillio o dreisio neu losgach i gael ei 
derfynu. Os oes gan y babi sy'n datblygu gyflwr 
difrifol a bydd yn marw yn y groth, ni all y 
beichiogrwydd gael ei derfynu gyda 
chefnogaeth eu meddyg eu hun adref yn 
Iwerddon. 
 
Ni all ysbyty ond darparu gofal erthyliad yn 
Iwerddon os yw parhau â beichiogrwydd yn peri 
risg i fywyd person beichiog, fel arall mae'n 
rhaid gohirio neu wrthod triniaeth gofal iechyd. 
Os yw'r person yn penderfynu terfynu eu 
beichiogrwydd, nid yw cyfansoddiad Iwerddon 
ond yn caniatáu gofal erthyliad i'r rhai sy'n 
gallu teithio gyda'r dogfennau teithio 
perthnasol.  
 
O ganlyniad, mae nifer cynyddol o bobl yn 
archebu tabledi erthyliad dros y Rhyngrwyd heb 
gymorth neu gyngor eu meddyg. Mae'r bobl 
hyn yn torri'r gyfraith ar hyn o bryd ac yn 
wynebu dedfryd o garchar hyd at 14 mlynedd. 
 
 
Beth mae'r gwelliant newydd 
arfaethedig yn ei ddweud? 

 
Mae llywodraeth Iwerddon wedi cynnig dileu 
erthygl 40.3.3, a mewnosod cymal newydd sy'n 
dweud y canlynol: "Gellir gwneud darpariaeth 
dan y gyfraith ar gyfer rheoleiddio terfynu 
beichiogrwydd". Byddent yn cyfeirio at hwn fel 
Gwelliant rhif 36. 
 
Os bydd y cyhoedd yn pleidleisio 'ie', yna caiff y 
gwaharddiad cyfansoddiadol absoliwt ar 
erthyliad yn Iwerddon ei ddileu. Bydd hyn yn 
caniatáu i'r llywodraeth ddeddfu ar gyfer 
mynediad i ofal erthyliad yn Iwerddon. 

A yw'r Wythfed Gwelliant yn 
arbed bywydau? 
 
Mae pobl sy'n ymgyrchu i gadw'r Wythfed 
Gwelliant yn honni bod cyfraith Iwerddon 'yn 
arbed bywydau'. Fodd bynnag... 
 
Ffaith: Nid oes cofnod o nifer y bobl sy'n 
gadael y wlad am erthyliad neu'n mewnforio 
tabledi o dramor. Nid oes ffordd o wybod faint o 
bobl sydd wedi'u hatal rhag cael erthyliad. 
 
Ffaith: Nid yw cyfyngiadau cyfreithiol ar ofal 
erthyliad yn arwain at lai o erthyliadau. Nid yw 
cyflwyno deddfau sy'n caniatáu erthyliad yn 
arwain at gynnydd yn nifer y menywod sydd 
angen gofal erthylu (Sefydliad Iechyd y Byd). 
 
Ffaith: Nid oes cysylltiad rhwng cyfraddau 
ffrwythlondeb yng ngwledydd Ewrop a'u 
cyfreithiau ar erthyliad. Er enghraifft, mae 
erthyliad yn hygyrch ac yn gyfreithiol yn 
Ffrainc, ac ar gyfartaledd mae gan bobl yn 
Ffrainc fwy o blant na phobl yn Iwerddon 
(Eurostat). 
 
Ffaith: Mae erthyliad yn gyfreithiol ac yn 
digwydd mewn ysbytai yn Iwerddon, ond dim 
ond pan fo bywyd y person sy'n feichiog mewn 
perygl uniongyrchol os ydynt yn parhau â'r 
beichiogrwydd. Yn 2017, cofnodwyd 25 o 
erthyliadau mewn ysbytai yn Iwerddon am y 
rheswm hwn. 
 
Ffaith: Mae'r cyfansoddiad hefyd yn caniatáu i 
bobl gael erthyliadau y tu allan i Iwerddon. Mae 
hyn yn cyfyngu mynediad i'r rheini sy'n gallu 
fforddio teithio ac sy'n meddu ar y 
ddogfennaeth angenrheidiol i adael y wlad yn 
ddiogel ac i ddychwelyd. I rywun sy'n gorfod 
gadael y wlad, nid oes gofal parhaus gan eu 
meddyg. Mae erthyliadau hefyd yn tueddu i 
ddigwydd yn ddiweddarach oherwydd yr oedi 
angenrheidiol wrth wneud trefniadau ariannol, 
teithio a gofal. 
 
Ffaith: Nid yw gwahardd erthyliad yn lleihau'r 
angen am ofal. Y ffordd orau o leihau'r angen 
yw drwy ddarparu addysg ac atal cenhedlu sy'n 
hygyrch a fforddiadwy. Os bydd y cyhoedd yn 

pleidleisio 'ie' a bod y ddeddfwriaeth 
arfaethedig yn dod yn gyfraith, bydd gofal 
erthyliad yn: 

• ddiogel a chyfreithlon 
• digwydd yn gynharach yn y 

beichiogrwydd 
• digwydd yn Iwerddon 
• digwydd dan ofal meddyg y person ei 

hun. 
 
Sut y gall undebau myfyrwyr 
gefnogi'r ymgyrch i sicrhau nad 
yw erthyliad bellach yn drosedd 
yng Ngweriniaeth Iwerddon? 
 
Gall undebau myfyrwyr helpu i ddiddymu'r 8fed 
Gwelliant drwy lansio ymgyrch HometoV8te ar 
eich campws. Gallwch chi: 
 

• Hyrwyddo www.hometovote.com 
trwy'ch gwefan a'ch sianeli cyfryngau 
cymdeithasol. 
 

• Gweithio gyda'ch sefydliad i sicrhau bod 
myfyrwyr Gwyddelig yn eich sefydliad 
yn ymwybodol o'r refferendwm. 
 

• Annog eich myfyrwyr i gefnogi 
#HomeToV8te ar gyfryngau 
cymdeithasol. 
 

• Annog myfyrwyr Gwyddelig i rannu eu 
rhesymau dros fynd adref i bleidleisio 
ymhlith eu cyfoedion. 
 

• Gosod stondin #HomeToV8te mewn 
ardal brysur o'ch UM/coleg er mwyn 
darparu gwybodaeth am yr ymgyrch. 
Sicrhau bod unrhyw fyfyrwyr sy'n 
ddinasyddion o Weriniaeth Iwerddon yn 
ymwybodol o'r refferendwm a sut i 
bleidleisio ynddo os ydynt wedi 
cofrestru. Esbonio i fyfyrwyr sydd ddim 
yn Wyddelig sut y gallant ddangos eu 
cefnogaeth i'w cyfeillion o Iwerddon a'r 
ymgyrch i ddiddymu'r 8fed. 
 

• Os ydych chi mewn sefyllfa i wneud 
hynny, ystyriwch sefydlu cronfa deithio 

http://www.hometovote.com/


 

i gynorthwyo myfyrwyr cofrestredig i 
fynd adref i bleidleisio. 
 

• Gweithio gyda chymdeithasau myfyrwyr 
sydd â diddordeb i godi arian ar gyfer 
Cynghrair dros Ddewis a'r Rhwydwaith 
Cymorth Erthylu (elusen sy'n helpu pobl 
o Ogledd Iwerddon a Gweriniaeth 
Iwerddon i deithio am ofal erthyliad). 

 
Noder: Byddwch yn ofalus o ran y gyfraith 
elusennau parthed undebau myfyrwyr yn mynd 
ati i gynnal ymgyrchoedd a chodi arian. Yn 
gyffredinol, mae'n dderbyniol i gymdeithasau 
godi arian ar gyfer elusen arall, cyn belled â'i 
bod yn glir beth yw'r diben y defnyddir yr arian 
ar ei gyfer a pha ddulliau diogelu arferol eraill 
sydd ar waith. Mae'r risg sy'n perthyn i'r undeb 
ei hun wrth ddefnyddio arian yn fwy cymhleth, 
er y gall hyn fod yn bosibl os oes cyswllt clir ar 
gyfer aelodau'r undeb. Mae'r ffaith yn yr achos 
hwn fod y refferendwm mewn gwladwriaeth 
sofran ar wahân yn amlwg yn ffactor. Gweler 
ein Canllawiau ar weithgarwch gwleidyddol 
parthed undebau myfyrwyr am ragor o 
wybodaeth. Am arweiniad penodol, cysylltwch â 
Peter.Robertson@nus.org.uk 
 
 
Cwestiynau Cyffredin ynglŷn â'r 
Refferendwm 

 
C. Pryd fydd y refferendwm yn cael ei 
gynnal?  
 
A. Diwrnod y bleidlais yw dydd Gwener, 25 Mai 
2018. 
 
C. Pwy all bleidleisio yn y refferendwm?  
 
A. Dinasyddion Iwerddon dros 18 mlwydd oed 
ar ddiwrnod y bleidlais ac sydd wedi'u cynnwys 
ar y Gofrestr Etholiadol. Dan Adran 11 (3) 
Deddf Etholiadol 1992, gall dinasyddion 
Iwerddon dramor gadw hawliau pleidleisio llawn 
am gyfnod o 18 mis, os ydynt yn bwriadu 
dychwelyd i Iwerddon o fewn y cyfnod hwnnw. 
 
Golyga hyn eich bod yn gymwys i bleidleisio os 
ydych chi'n ddinesydd Gwyddelig sydd wedi 

byw yng Ngweriniaeth Iwerddon yn y 18 mis 
diwethaf.  
 
Gall myfyrwyr wirio eu bod wedi cofrestru yma.  
 
C. Beth am fyfyrwyr nad ydynt ar y 
gofrestr? 
 
A. Gall pleidleiswyr cymwys nad ydynt ar y 
gofrestr wneud cais i gael eu cynnwys ar y 
rhestr atodol drwy lenwi'r ffurflen berthnasol 
yma.  
Fodd bynnag, mae'n rhaid derbyn 
ceisiadau yn bersonol mewn swyddfa 
Garda leol erbyn dydd Mawrth 8 Mai 2018. 
 
C. A all myfyrwyr bleidleisio drwy'r post? 
 
A. Gallant, serch hynny, dim ond os ydych 
chi eisoes ar y gofrestr etholiadol. 
Gellir lawrlwytho ffurflen gais PVS2 ar gyfer 
pleidlais drwy'r post yma.  
Rhaid i'r ceisiadau gael eu derbyn gan yr 
awdurdod lleol erbyn dydd Sadwrn 28 Ebrill.  
Mae rhagor o fanylion i'w gweld yn 
www.checktheregister.ie 
 
C. Ble fydd pleidleisio'n digwydd?  
 
A. Bydd cardiau pleidleisio'n cael eu rhoi i bob 
person sydd wedi cofrestru i bleidleisio yn y 
refferendwm. Bydd y rhain yn darparu manylion 
ynglŷn â ble i bleidleisio. Yn ddelfrydol, dylid 
mynd â chardiau pleidleisio, ynghyd â dogfen 
adnabyddiaeth sy'n cynnwys llun, gyda chi i'r 
orsaf bleidleisio. Bydd y cyfnod pleidleisio 
rhwng 7am a 10pm. 
 
 
Cadwch mewn cysylltiad 
 

Buasem wrth ein bodd clywed am 
#HomeToV8te ar eich campws.  
 
Rhannwch eich storïau am yr hyn rydych chi'n 
ei wneud i annog myfyrwyr Gwyddelig i 
gofrestru ar gyfer pleidleisio a mynd adref i 
bleidleisio ar 25 Mai er mwyn diddymu'r 8fed 
Gwelliant drwy gysylltu â 
campaigns@nus.org.uk. 

https://localgiving.org/charity/alliance4choice/
https://www.asn.org.uk/donate/
https://www.asn.org.uk/donate/
https://www.nusconnect.org.uk/resources/guidance-on-political-activity-in-relation-to-students-unions-33c6
https://www.nusconnect.org.uk/resources/guidance-on-political-activity-in-relation-to-students-unions-33c6
http://www.checktheregister.ie/

